Ыджыд Вермӧмлы 75 во тырӧмӧн видео пыр чолӧмалӧм,
2020 вося ода-кора тӧлысь 9 лун
Коми Республикаын пыдди пуктана олысьяс!
Айму вӧсна Ыджыд тышса пыдди пуктана ветеранъяс,
тылын уджалысьяс, войнадырся ныв-зон!
Пӧся чолӧмала тіянӧс Айму вӧсна Ыджыд тышын Вермӧмлы 75 во тырӧмӧн!
Миянлы ставнымлы тайӧ медтӧдчана праздник.
Миян канмуын быд семья видліс войналысь кӧрсӧ, быдӧнлы сюрис сылӧн шогыс да сьӧкыдлуныс. А талун, тайӧ майся лунъясӧ, быд семьяын казьтылӧны ассьыныс геройяснысӧ: судзӧдӧны фронтвывса медальяссӧ, вижӧдӧм фотокарточкаяссӧ да фронт вылысь воӧм письмӧяссӧ, висьталӧны внук-внучкаыслы да правнукъясыслы пӧль-пӧчьяслӧн подвигъяс йылысь. Быдӧн сьӧлӧманыс видзӧны на йылысь паметьсӧ.
Коми муысь фронт вылӧ муніс 170 сюрсысь унджык морт. Найӧ дорйисны вӧрӧгысь Чужан мунысӧ Брянскбердса вӧръясын да Мурманскса сопкаясын, дорйисны Москва, Сталинград да босьтісны Берлин. 
Тылын уджыс тшӧтш жӧ вӧлі подвигӧн. Олӧма йӧз, аньяс да челядь син ни пель, лун и вой мырсисны-уджалісны. Найӧ, кыдзи и фронт вылӧ мунӧмаяс,  1418 кузь лун да вой чӧж олісны ӧти мӧвпӧн - «Ставыс Победа шедӧдӧм могысь!»
Вермӧмлысь тайӧ юбилейсӧ кутам пасйыны торъя условиеясын. Но та вылӧ видзӧдтӧг ми чолӧмалам пыдди пуктана ветеранъяснымӧс: фронтовикъясӧс да тылын уджалысьясӧс, концлагерса узникъясӧс да блокаднӧй Ленинградын олысьясӧс, войнадырся ныв-зонмӧс - найӧс, кодъяслы вичмисны тайӧ сьӧкыд воясыс. 
Зэв жаль, мый ӧні миян абу позянлуныс, кыдзи и пыр, петны Май 9 лунӧ парад вылӧ, мунны  Бессмертнӧй полкын войнаса геройяслӧн портретъясӧн уличаяс кузя. Но ми вермам ставӧн ӧтлаын сизим час рытын казьтыштны война вылын усьӧмаяслысь паметьсӧ минута чӧж чӧв олӧмӧн. Стӧч тайӧ кадӧ федеральнӧй каналъяс пыр лоӧ юӧртӧма чӧв олан здуксӧ. А та бӧрын ми вермам босьтны ассьыным ветеранлысь портретсӧ да петны балкон вылӧ либӧ гортаныд пуктыны сійӧс восьса ӧшинь вылӧ да став странакӧд ӧтвылысь сьывны «Вермӧм Лун». 
Нэмъяс чӧж кутам сьӧлӧманым видзны да казьтывны Айму вӧсна Ыджыд тышын став тӧдса да тӧдтӧм геройяслӧн подвиг йылысь паметьсӧ. Муӧдз копыртчам налы миян шуда олӧмысь.
Пыдди пуктана ветеранъяс! Аттьӧ тіянлы Ыджыд подвигысь, Ыджыд Вермӧмысь! Дзоньвидзалун, кузь нэм да бур шуд тіянлы!
Праздникӧн!
Коми Республикаса Юралысьлысь 
могъяс недыр кадколастӧ збыльмӧдысь                                              В.В. Уйба
